
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

চন্দ্রাবতীর রামায়ণ
২৫১



পোড়া মাটি খায় গো ঘুমে ঢুলে দু’নয়ন।

চন্দ্রাবতী কয় গো এই গর্ভের লক্ষণ॥৬৮



দশমাস দশদিন গো পূর্ণিত হইল।

সর্ব্ব সুলক্ষণ শিশু গো ভূমিষ্ঠ হইল॥৭০

সুবর্ণ কাটরীতে গো ধাই নাড়ী ছেদ করে।

জয়াদি জোকার পড়ে গো কৌশল্যার মন্দিরে॥৭২

দূতে গিয়া বার্ত্তা কইল গো দশরথের আগে।

হিরামণ মাণিক্যি দিয়া গো রাজা পুত্রমুখ দেখে॥৭৪

সুগন্ধি চন্দন যত ছিটায় গো রাজপথে।

শিশু দেখ্তে রাজগণ গো আইল শূন্য রথে॥৭৬

নেতের পতাকা উড়ে গো প্রতি ঘরে ঘরে।

বলিদান বাদ্যভাণ্ড গো দেবের মন্দিরে॥৭৮

আম্ৰশাখে পূর্ণ কুম্ভ গো তীর্থজলে ভরি।

হুলাহুলি কুলাকুলি গো দেয় কুলনারী॥৮০

যতেক নাটুয়াগণ করে গো নাচগান।

আনন্দেতে তুলপার গো করে পুরীখান॥৮২



মঙ্গল চণ্ডিকা পূজে গো দেবী সুবচনী।

বনদুর্গা পূজা করে গো ডরাই ডাকুনী॥৮৪

শীতলা-ষষ্ঠীর পূজা গো করে বিধিমতে।

মনসাদেবীরে পূজে গো নেতার সহিতে॥৮৬

ষাটিহারা[১] দিন দেখি গো নামাকরণ কৈল।

গণিয়া বাছিয়া নাম গো পুরবাসী থৈল॥৮৮



কৌশল্যা রাখিল নাম গো কাঙ্গালের ধন।

দশরথ নাম রাখে গো অযোধ্যা-ভূষণ॥৯০






	↑ ষাটিহারা দিন=ষষ্ঠীর দিন।

